
ACTA

Expediente núm. Órgano colexiado

PLN/2024/8 O Pleno

DATOS DE DESENVOLVEMENTO DA SESIÓN

Tipo Convocatoria:
Extraordinaria urxente
Motivo: «Resolución alegacións expediente de regreso para continuación de expediente»

Data:
20 de agosto de 2024

Duración:
Desde las 9:00 hasta las 9:18

Lugar:
Salón de Plenos

Presidida por:
Secundino García Casal

Secretario:
Olalla Alvarez de Neyra Martinez

ASISTENCIA Á SESIÓN

Núm. de identificación Nome e Apelidos Asiste

—- Araceli Bellas Castro SÍ

—- Jose Manuel Martínez Pérez SÍ

—- José Luis Hermida Prieto SÍ

—- Juan Alberto Rivera Franco SÍ

—- Manuel Beceiro Couce SÍ

—- Manuel Varela Mecías SÍ

—- María Belén Trigo Meizoso SÍ

—- María Carmen Muíño Filgueira SÍ

—- María Esther Díaz Vergara SÍ

—- Raquel Piñeiro López SÍ

—- Secundino García Casal SÍ

Unha vez verificada polo secretario a válida constitución do órgano, o presidente abre a sesión, polo
que se procede á deliberación sobre os asuntos incluídos na orde do día.

A) PARTE RESOLUTIVA

Pronunciamento sobre a urxencia da sesión

Favorable Tipo de votación: Ordinaria

A favor: 8, En contra: 1, Abstencións: 0, Ausentes: 2

Resolución:

De conformidade co sinalado no artigo 79 do Regulamento de Organización, Funcionamento e
Réxime Xurídico das Entidades Locais (Real Decreto 2568/1986), debe someterse a votación a
urxencia do presente pleno.

Solicita a palabra dona Belén Trigo, voceira do grupo municipal do PP, quen sinala que as dúas
concelleiras do seu grupo, ela e máis dona Esther Díaz, non votarán no presente pleno ao entender que
son parte interesada por ser quenes presentaron as alegacións que se resolven no asunto da orde do día.

Don Secundino García, Alcalde, intervén para sinalar que o primeiro punto da orde do día é a
votación da urxencia da sesión en aplicación do artigo 79 do ROF, e que, de obterse o voto favorable,
procederase entón a tratar o segundo asunto da orde do día. Indica que a urxencia ven derivada do
propio procedemento a seguir no expediente que se apertura co acordo plenario de 30 de maio de
2024, xa que se presentan alegacións por parte das dúas concelleiras do grupo municipal do PP e telas
que resolver o Pleno para poder continuar o expediente e o próximo pleno ordinario terá lugar a finais
de setembro.

Dona Belén Trigo, voceira do grupo municipal do PP, reitérase no sinalado e indica que tanto ela
como dona Esther Díaz abstéñense de votar.

Sen producirse máis intervencións, sométese a votación a urxencia da sesión convocada e apróbase
dita declaración de urxencia por 8 votos a favor dos grupos municipais do BNG e PSOE e o voto en
contra de D. Jose Luis Hermida, do grupo municipal do PP. Non se emiten os votos de dona Belén
Trigo e dona Esther Díaz.

Expediente 493/2024. Accion de regreso

Favorable Tipo de votación: Ordinaria

A favor: 5, En contra: 1, Abstencións: 0, Ausentes: 5

Resolución:

Iníciase o punto da orde do día coa intervención de dona Maricarme Muiño, voceira do grupo
municipal do BNG, quen referencia a proposta de Secretaría-Intervención que se transcribe:

Visto o acordo plenario de data 30 de maio de 2024 polo que se adoptan os seguintes:  
PRIMEIRO. Identificar como órgano responsable do cumprimento do fallo ao Pleno da
Corporación   
SEGUNDO. Levar a debido efecto e practicar o que esixa o cumprimento das declaracións contidas
no fallo da citada Sentenza, cuxo tenor literal é o seguinte: «Que debemos ESTIMAR Y ESTIMAMOS
el recurso de apelación presentado por la Procuradora Dª ANA BELÉN SECO LAMAS, en nombre y
representación de MARÍA BELEN TRIGO MEIZOSO y MARÍA ESTHER DÍAZ VERGARA contra la
Sentencia 66/2023 de 6 de junio, dictada por el Juzgado de lo contencioso- administrativo número 1
de los de Ferrol en el procedimiento ordinario 105/2022, por la que se desestimó el recurso contra el
Acuerdo del Pleno de San Sadurniño por el que se rechazó iniciar el procedimiento para la exigencia
de responsabilidad en relación con las personas que votaron a favor de la suscripción de un convenio
urbanístico posteriormente anulado, REVOCANDO LA MISMA y ANULANDO el acuerdo recurrido
se ordena tramitar el expediente de reintegro contra las personas señalas en la demanda por las
apelantes, sin hacer expresa imposición de costas».   
TERCEIRO. En tal cumprimento, ordear a apertura dun expediente de conformidade e cos requisitos
establecidos no artigo 36 da Lei 40/2015 fronte a D. Secundino García Casal, D. Manuel Varela
Mecías, D. Xosé López Gudín, Dona María del Carmen Muiño Filgueira, D. Xosé Manuel Soto
Vivero e D. Fernando Márquez Hermida en referencia á posible responsabilidade por acción de
regreso derivado do seu voto a favor do acordo plenario de data 15 de decembro de 2007 de
suscripción dun convenio urbanístico posteriormente anulado.

Visto que con data 8 de xullo de 2024 se procede a dar rexistro de saída á notificación aos
interesados do devandito acordo, Visto que se presentan alegacións por dona María Belén Trigo
Meizoso e dona María Esther Díaz Vergara con data 24 de xullo de 2024, respecto das que a
Secretaría-Intervención informa literalmente:

Preséntanse alegacións con número E-RE-748 e E-RE-749 de data 24 de xullo de 2024 por dona
María Belén Trigo Meizoso e dona María Esther Díaz Vergara, que en síntese alegan a posible
indefensión derivada da non notificación dun acto de incoación de data 5 de xuño de 2024. O
documento notificado mediante rexistro de saída número S-RE-657 para dona María Belén Trigo e S-
RE-658 para dona María Esther Díaz é o certificado de acordo plenario de data 30 de xullo. Trátase
dunha confusión entre a data de documento e a data de apertura material do expediente. Como se
sinalou, acordada a apertura polo pleno o día 30 de maio de 2024, en cumprimento de sentencia,
procédese á creación dun novo expediente electrónico no xestor de documentación administrativa,
apertura material que ten lugar o 5 de xuño de 2024. Esta circunstancia pódese, ademáis, observar
de xeito evidente coa comparativa entre os números de expediente: o acordo plenario corresponde ao
expediente 414/2022, que é o referente ao procedemento xudicial que culmina coa sentencia
transcrita, mentres que o documento de notificación corresponde ao expediente 493/2024, que trae
causa do acordo plenario indicado. Como resulta comprensible, a apertura material dos expedientes

electrónicos non é automatizada, senon que require dunha acción de creación, configuración,
asignación de usuarios, terceiros… e ese é o motivo polo que, acordada a apertura o día 30 de maio,
ditas labores conlevaron a apertura efectiva do novo expediente o día 5 de xuño, sendo o primeiro
documento de dito expediente o propio certificado de acordo plenario e, a continuación, a
notificación do mesmo aos interesados. En definitiva, non existe ningún documento datado o día 5 de
xuño, senon que é a simple apertura manual e material do novo expediente que se crea co acordo
plenario, e en tal sentido notifícase aos interesados a efecto de que poidan alegar fronte ao acto de
apertura do expediente, xa que parte dos interesados participaron no acordo (os que actualmente son
membros da Corporación) pero hai interesados que coñecen dito acordo como consecuencia,
precisamente, da notificación que se lles envía, e en aras de evitar a indefensión destes últimos,
procédese a darlles audiencia.   En conclusión, infórmanse desfavorablemente as alegacións
presentadas por dona María Belén Trigo Meizoso e dona María Esther Díaz Vergara á apertura dun
expediente ao abeiro do artigo 36 da Lei 40/2015.

Proponse:   
. Desestimar as alegacións presentadas por dona María Belén Trigo Meizoso e donaPRIMEIRO

María Esther Díaz Vergara con número E-RE-748 e E-RE-749 de data 24 de xullo de 2024 polos
motivos expresados no informe de secretaría-intervención.   

. Nomear a dona Olalla Alvarez de Neyra Martínez, Secretaria-Interventora do Concello,SEGUNDO
instructora do expediente, actuando como secretaria dona Mónica Cibreiro Caneiro, Técnica de
xestión do Concello, tendo en conta o establecido sobre abstención e recusación nos artigos 23 e 24
da Lei 40/2015, de 1 de outubro, de Réxime Xurídico do Sector Publico , dándolle  traslado ao
devandito órgano instrutor de cantas actuacións existan respecto diso, e habilitarlle para que realice
todas as actuacións necesarias para comprobar a existencia ou non de responsabilidade por parte do
Concello e, correlativamente, das autoridades ao servizo da administración pública.

A continuación, sinala que se trata dun contido principalmente técnico e cede a palabra á Secretaria -
Interventora para que ofreza unha explicación técnica con independencia de que posteriormente os
voceiros interveñan.

A Secretaria-Interventora intervén no pleno indicando que polo Pleno de data 30 de maio de 2024 se
acorda a apertura dun expediente de regreso en virtude de sentencia do TSXG segundo se indica. Dito
expediente é aperturado materialmente o día 5 de xuño de 2024 e con esa data dase traslado do acordo
plenario anterior aos interesados. Por unha cuestión fáctica, a data do documento que da traslado da
notificación a efecto de alegacións contra o acordo plenario é o 5 de xuño de 2024, pois coincide coa
data de creación do expediente electrónico, sen embargo, iso non significa que o día 5 de xuño se teña
realizado ningún acto ou acordo, senón simplemente é a data na que se rexistra a actuación manual de
creación do expediente que o pleno acorda iniciar. Por tanto, reitérase a Secretaria-Interventora no
informe emitido e a proposta realizada, xa que as alegacións van dirixidas a un hipotético acto de 5 de
xuño que non existe.

Dona Maricarme Muiño, voceira do grupo municipal do BNG, agradece a explicación técnica e neste
punto indica que as persoas que forman parte da actual corporación e tamén formaban parte da
corporación que acordou a suscripción dun convenio urbanístico en pleno de data 15 de decembro de

2007, posteriormente anulado, vanse abster da votación do presente asunto da orde do día. Non
obstante, invita a facer unha reflexión sobre o que considera curioso que a única persoa que vota do
grupo municipal do PP na consideración da urxencia da sesión o fai en contra. Estima que é
incoherente toda vez que o expediente nace por un recurso que as dúas concelleiras restantes do grupo
municipal presentan contra a sentenza que en primeira instancia acepta o acordo plenario de
desestimación da acción de regreso. O recurso xudicial interposto, sinala, acepta a apertura do
expediente e, polo tanto, o mesmo trae causa da iniciativa das concelleiras do PP, ben en interese de
todos os veciños, ben en interese só de algúns. Entende que esta actuación só consegue dilatar o
expediente, e tamén entende que as promotoras do mesmo deben ter o maior interese en resolvelo, sen
embargo existe este voto en contra. Por iso, opina que en realidade hai o interese en que o asunto
perviva continuamente, xa que é a principal liña de acción política do PP na actualidade. Finaliza
sinalando que cadaquén saberá a qué se adica na defensa dos intereses dos veciños e recomenda ler,
tanto no que se refire ás alegacións como no que se refire ao sentido do voto.

Don Juan Alberto Rivera, do grupo municipal do PSOE, intervén sinalando que non ten nada que
engadir, que entende que é un criterio técnico.

Don Jose Luis Hermida, do grupo municipal do PP, sinala que na súa opinión hai que facer as cousas
ben, que o outro pleno foi o 30 de maio e estamos en agosto.

Dona Maricarme Muiño, do grupo municipal do BNG considera que débese falar con rigor. Neste
punto, indica que o pleno foi efectivamente o 30 de maio e que se trata dun procedemento que non ten
que ver coa actividade política, é técnico, e remarca o interese tamén pola súa parte en que se resolva
canto antes. Plantexa que se está a acusar de ineficiencia a quen non é político.

Don Secundino García, alcalde, toma a palabra indicando que na súa opinión falta comprensión
lectora. Destaca que se trata dunha proposta da Secretaría, que é o órgano asesor da Corporación,
habilitada nacional, pero que tamén é persoa traballadora do Concello e ten dereito a vacacións, e un
asunto que require dun informe concreto non se pode informar por quen non está, sendo que o pleno
se convoca en canto existe informe e proposta. Indica, asimesmo, que todo isto é tan doado como non
alegar, plantexando que se presentan alegacións por non entender o que se le, e indica tamén que non
entende o voto en contra do concelleiro do PP, que tamén é parte implicada, quizáis a máis implicada,
en contra de que se resolvan as alegacións presentandas polas súas compañeiras. Recorda que a orixe
deste asunto ven dada por un convenio urbanístico grazas ao cal San Sadurniño e os seus veciños
contan co actual Centro de Día e reitera que os concelleiros que formaban parte da corporación no
2007 vanse abster da votación.

Sen producirse máis intervencións, sométese a votación o asunto da orde do día, non emitíndose
sentido do voto polos concelleiros do grupo municipal do BNG D. Secundino García, Dona
Maricarme Muiño e D. Manuel Varela nin polas concelleiras do grupo municipal do PP Dona Belén
Trigo e Dona Esther Díaz, e aprobándose por 5 votos a favor do grupo municipal do PSOE e os
concelleiros D. Manuel Beceiro, Dona Araceli Bellás, Dona Raquel Piñeiro e Don Manel Martinez do
grupo municipal do BNG e 1 voto en contra do concelleiro do grupo municipal do PP, D. Jose Luis
Hermida os seguintes ACORDOS:

PRIMEIRO. Desestimar as alegacións presentadas por dona María Belén Trigo Meizoso e dona
María Esther Díaz Vergara con número E-RE-748 e E-RE-749 de data 24 de xullo de 2024 polos
motivos expresados no informe de secretaría-intervención.   

. Nomear a dona Olalla Alvarez de Neyra Martínez, Secretaria-Interventora do Concello,SEGUNDO
instructora do expediente, actuando como secretaria dona Mónica Cibreiro Caneiro, Técnica de
xestión do Concello, tendo en conta o establecido sobre abstención e recusación nos artigos 23 e 24 da
Lei 40/2015, de 1 de outubro, de Réxime Xurídico do Sector Publico , dándolle  traslado ao devandito
órgano instrutor de cantas actuacións existan respecto diso, e habilitarlle para que realice todas as
actuacións necesarias para comprobar a existencia ou non de responsabilidade por parte do Concello
e, correlativamente, das autoridades ao servizo da administración pública.

B) ACTIVIDADE DE CONTROL

Non hai asuntos

C) ROGOS E PREGUNTAS

Non hai asuntos

DOCUMENTO ASINADO ELECTRONICAMENTE

